
Mae cyfanswm Cronfa’r Organ yn agosau at £2000! Codwyd arian ychwanegol yn dilyn dwy daith yn yr haf, y naill i Eisteddfod Gydwladol Llangollen a’r llall i’r Eisteddfod Genedlaethol ym Mro Morgannwg.

Ddechrau mis Gorffennaf, ar fore gwlyb iawn, aeth llond bws ohonom, yn aelodau a ffrindiau, ar daith i fyny drwy Ganolbarth hardd Cymru  i Langollen. Ar ôl aros am ginio yn y Drenewydd, ymlaen â ni i Langollen. Manteisiodd rhai ar y cyfle o fynd ar daith ar y gamlas, eraill ar y trên a’r lleill i grwydro’r dref a mwynhau’r naws arbennig. Gwesty’r Premier Inn yng Nghroesoswallt oedd ein llety dros nos ac yno y cawsom ein cinio blasus gyda’r  hwyr a sgwrsio tan yn hwyr.

Roeddem yn hynod ffodus o gael diwrnod braf iawn i fwynhau’r Eisteddfod ar y dydd Iau, yr unig ddiwrnod braf o’r wythnos! Cawsom groeso arbennig, derbyniad a dishgled ganol bore gan un o staff yr Ŵyl yn un o stafelloedd  ymwelwyr o dramor, cyn mwynhau gwledd o ddawnsio a chanu yn y Pafiliwn. Am hanner dydd, cydiodd pawb ar y maes ac yn y Pafiliwn yn nwylo’i gilydd, mewn tawelwch am ddwy funud, i ddymuno heddwch rhwng gwledydd y byd, a hynny mor addas mewn Gŵyl a ddaeth i fodolaeth er mwyn hybu heddwch rhwng cenhedloedd. Yn hwyr y prynhawn, nôl am adref, wedi blino’n lân ond wedi mwynhau.

Fore Mercher, Awst 8fed, ymgasglodd rhyw hanner cant ohonom i fynd ar y bws i’r Eisteddfod Genedlaethol. Eto ymysg y criw , roedd aelodau a ffrindiau a chawsom ddiwrnod braf arall a mwynhau diwrnod llawn ar y Maes ac yn y Pafiliwn. Mae teithio ar fws i’r Eisteddfod mor gyfleus, - mae’r parcio’n agos iawn  a dim angen cofio ble mae’r car!

	Gair y Gweinidog 


Ydy Capel Hope-Siloh yn eglwys iach? Ydyn ni wedi symud ymlaen – neu yn ôl? 

Erbyn hyn mae Capel Hope-Siloh yn bedair blwydd oed. Sut ydym wedi newid mewn pedair blynedd? Ydyn ni wedi tyfu neu grebachu? Mae popeth byw yn newid. Sut y bu hi arnom ni, ydyn ni yn symud ymlaen neu symud yn ôl?

Fe ddarllenais yn Nghylchlythyr Capel y Nant, Clydach, am bamffledyn bach oedd yn sôn am y 10 ffaith sy’n wir am eglwys iach. Barnwch chwithau  a ydyn nhw’n wir amdanom ni. Mae pob ‘ie’ yn arwydd o eglwys iach a phob ‘na’ yn arwydd o eglwys afiach.

· Mae eglwys iach yn rhannu ffydd sydd yn nerthu ei haelodau. Mae’n eu helpu i gyfarfod Duw mewn ffordd sy’n effeithio ar eu dewisiadau a’u ffordd o fyw.

· Mae eglwys iach yn ymwybodol o bobl tu fas iddi, yn lleol ac ymhell. Mae’n dal golau ar fywyd i gyd nid ar fywyd eglwys yn unig. Mae ei chroeso i ymwelwyr yn gynnes.

· Mae eglwys iach a’i bryd ar wybod ewyllys Duw. Bydd yn holi yn aml beth mae Duw am i ni, yr eglwys hon, wneud yn y lle hwn, heddiw. Yn ei gweddi y bydd yr agwedd honno yn tarddu.

· Mae eglwys iach yn wynebu cost newid a thyfiant. Mae newid yng nghalon y ffydd. Rhaid i eglwys dderbyn yr efengyl yn gyson os yw am fod yn dyst credadwy i Grist. Mae’n barod i fentro, i newid, ac i ddysgu oddi wrth ei chamgymeriadau.

· Mae datblygu doniau’r aelodau, a’u hannog i’w harfer, yn nodweddu eglwys iach. Nid llond dwrn o bobl sy’n gwneud y gwaith.

· Mewn eglwys iach caiff yr aelodau i gyd eu clywed. Cânt gyfle i rannu eu gobeithion.

· Ceir cymdeithas llawn gofal a chonsyrn am eraill mewn eglwys iach. Cariad yw craidd ei neges a chalon ei bywyd. Ceisir meithrin perthynas “real” rhwng aelodau yn hytrach na pherthynas “neis.”

· Bydd eglwys iach yn gweld bod bod yn ddisgybl yn daith bywyd cyfan. Bydd yn ceisio helpu’r bobl y mae mewn cyswllt â nhw i  ddarganfod ffydd yng Nghrist.

· Mae eglwys iach yn byw ei phregeth. Yr hyn ddaw i’r golwg ynddi yw gwerthoedd yr efengyl – brwdfrydedd, gobaith, parodrwydd i fentro, hyder yn Nuw a’r efengyl.

· Gwneud ychydig o bethau mae eglwys iach, a’u gwneud yn dda. Mae hynny’n arbennig o bwysig wrth addoli; rhaid i’r oedfa afael.

Ydych chi’n cytuno mai dyma nodau eglwys iach? Os ydych, faint o farciau mas o 10 rhowch chi i Gapel Hope-Siloh?

	Technoleg Fodern!


Gwefan y Capel – ar ei newydd wedd

Mae gwefan y capel wedi ei gyhoeddi ar ei newydd wedd. Ond yr un yw cyfeiriad y wefan:

www.hopesiloh.tk. 
Cofiwch fod calendr gwasanaethau, calendr digwyddiadau, hanes y capel a phob math o wybodaeth ddiddorol arall ar gael ar y wefan. Mae modd darllen pob rhifyn o Cwlwm ar y wefan hefyd.  Diolch yn fawr i Ashley a Luned am eu gwaith wrth ail-wampio’r wefan.

Rhestr ddosbarthu e-byst y capel

Ydych chi’n derbyn e-byst wrth y capel? Os na, rhowch eich cyfeiriad e-bost i Luned er mwyn ei ychwanegu at ein rhestr dosbarthu. 

Grwp Facebook y Capel

Ydych chi’n aelod o Facebook? Ydych chi wedi ymuno â grwp Capel Hope-Siloh? Mae 27 aelod yn perthyn i’r grwp yn barod – peidiwch colli mas! Ymunwch â’r grwp i glywed newyddion diweddaraf y capel trwy gyfrwng technoleg fodern! Mae croeso i gyfeillion y capel ymuno â’r grwp hefyd. Mae dolen gyswllt ar dudalen flaen ein gwefan. 
	Trefn Gwasanaethau 


Medi 30


Gweinidog (Cymun)

Hydref  7 (10:30) 

Cymanfa Ganu Pontarddulais                              

6yh Cymanfa  Ganu Pontarddulais

Hydref  14  (11:00)  

Oedfa Diolchgarwch o dan ofal  Mrs Marie Lynne Jones – 

Cinio i ddilyn yn y Clwb Rygbi am 12.30.  Eleni byddwn yn casglu tuniau o gig, pysgod a ffrwythau i Apêl Rwmania.

Hydref  21


Gweinidog                                                                           
Hydref  28


Parch Aled Maskell                                                                           

Tachwedd 4


Gweinidog (Cymun). 

Dim Ysgol Sul. Oedfa “Joio gyda Iesu” ym Methania,Tymbl,2.30                                      

Tachwedd  11

Gweinidog (Sul y Cofio)

Tachwedd 18


Gweinidog  (Operation Christmas Child)                              

Tachwedd 25


Parch Vivian Jones                                                                                 

Rhagfyr 2


Gweinidog (Cymun)

Rhagfyr  9


Gweinidog – O dan ofal yr aelodau                                  

Rhagfyr  16


Gweinidog

Rhagfyr 23


Oedfa Nadolig y Plant/Ieuenctid                              

6yh – Gwasanaeth Golau Cannwyll (oedolion ifanc)

Rhagfyr 25 (Y Nadolig)
9yb Gweinidog  - Oedfa Nadolig Undebol yn Hope-Siloh      

Rhagfyr 30


Gweinidog

	Eglwysi Cymraeg Pontarddulais a’r Cylch 


Rhaglen  am y misoedd nesaf :

Hydref 4   
Gwasanaeth Diolchgarwch o dan ofal Capeli’r Hendy – Capel Newydd (7yh)

Hydref 7   
Cymanfa Ganu  10.30 y.b. a 6.00 y.h.  –  Capel Hope-Siloh 

Hydref 12  
Ffair Hydref Cymorth Cristnogol yn yr Institiwt am 6.00 y.h.

Tachwedd 1   
Gwasanaeth yn y Gopa am 7.00 y.h.

Rhagfyr 6     
Oedfa Adfent   am 7.00 y.h. yn Eglwys San Mihangel        

Rhagfyr 25   
Oedfa Gymun  am 9.00 y.b. – Capel Hope-Siloh

Rhagfyr 30   
Plygain  am 5.30 y.h. – Eglwys San Mihangel

Cyfarfod Diaconiaid
Bydd diaconiaid yr eglwys yn cwrdd ar 1 Hydref.  Os oes gennych unrhyw faterion yr hoffech iddynt eu trafod, cysyllter ag Eric neu Ann.

	Diwrnod i’r Brenin  


Cofiwch am yr Wyl Gristnogol – Diwrnod i’r Brenin  ar Faes y Sioe Llanelwedd, 6 Hydref! Mae bws wedi ei drefnu – enwau i Marie Lynne neu i Nia.
· Dechrau a chloi’r dathlu mewn dwy oedfa o fawl.

· Sesiynau Oedolion.

· Maes I – ar gyfer yr ieuenctid.

· Ribidires – ar gyfer y plant.
Cyfle i ddathlu ein ffydd fel Eglwysi Cymreig yn y Gymru gyfoes.

	Cymdeithas Cyfeillion 


Mae rhaglen y Gymdeithas Gyfeillion ar gyfer 2012/13 ar gael oddi wrth Gwenda Miles.

 Dyma ddigwyddiadau tymor yr Hydref:
· Hydref 14 – Cinio Diolchgarwch (Clwb Rygbi) 
· Tachwedd 14 - Prynhawn yng nghwmni Aled Gwyn ( am 2 o'r gloch )
· Rhagfyr 1 - Ffair Nadolig y Capel am 10.30 y.b.
· Rhagfyr 10 (Nos Lun)– Cinio Nadolig
Oeddech chi’n gallu enwi’r bobl yn y llun yn rhifyn dwethaf Cwlwm? 

Mr Idriswyn Davies yn cyflwyno anrheg i'r Parchedig Ddr E Lewis Evans yn dilyn Cyfarfod Ymadawol y Gweinidog - 28 Medi 1967.

Hefyd yn y llun (o'r chwith) Emyr Evans (mab y Gweinidog), Thelma Evans (gwraig Emyr), Cyril Edwards (Ysgrifennydd), Mrs Lewis Evans, Enid Morris, John S Davies, Josiah Jones, Gret Williams

	Newyddion


Cydymdeimlo
Cydymdeimlwn yn ddwys gyda Rhys, Luned a Mared Jones a’r teulu oll. Yn ystod y mis diwethaf bu farw Mrs Janet Jones, mam Rhys, oedd yn byw yn Llanddarog ac yn aelod ffyddlon o’r eglwys yno. Fel eglwys r’ym ni’n cofio amdanynt fel teulu yn ein gweddiau ar yr adeg anodd yma. Boed i Dduw eu cynnal a’u cysuro yn eu galar a’u hiraeth.

Dymuniadau Gorau
Dymunwn yn dda i aelodau sy’n dioddef o afiechyd, sy’n gaeth i’w cartrefi neu sy  mewn cartrefi preswyl neu gartrefi nyrsio.
Llongyfarchiadau

Llongyfarchiadau i Llew a Marie Lynne ar enedigaeth eu hŵyr, Steffan Llŷr yn Brasil, mab i Hefin a Cintia.

Llwyddiant mewn arholiadau
Llongyfarchiadau i bobl ifanc yr eglwys a fu’n llwyddiannus yn ddiweddar yn yr arholiadau allanol – TGAU, Lefel “A”, ac arholiadau gradd. Dymunwn yn dda iddynt i’r dyfodol.
Octavio

Byddwn yn dod ar eich gofyn cyn hir i godi £280 i noddu Octavio am flwyddyn arall. Mae e’n 12 oed erbyn hyn a Hope-Siloh sy’n talu am ei addysg, am gymorth meddygol ac am gefnogaeth i’w deulu a’r gymuned yn Chiocco, Mozambique.

Diolchgarwch

Yn flynyddol, rydym fel eglwys yn cyfrannu at ddanfon bwyd i Rwmania trwy drefniadau Mrs. Val Newton. Eleni, gofynnir i ni gyfrannu tuniau, - cig, pysgod a ffrwythau. Dewch â nhw i’r Gwasanaeth Diolchgarwch, os gwelwch yn dda. 

Ymwelwyr

Roedd yn bleser croesawu ymwelwyr o Malawi i’r oedfa ar 9 Medi. Roeddent ar ymweliad â Chymru yn ymwneud â chynllun gefeillio Ysgolion Sir Gâr. Cafodd plant yr Ysgol Sul gyfle i’w holi ynglyn ag ysgolion ac eglwysi Malawi, a sylweddoli o’r newydd pa mor ffodus rydym ni o’n hadnoddau yma yng Nghymru.
Rhodd

Rydym yn ddiolchgar iawn i Llew a Marie Lynne am eu rhodd hael dros ben o £1300 tuag at waith yr Ysgol Sul a’r Clwb Ieuenctid. Gwerthfawrogir hyn yn fawr.

Bore Coffi i ddathlu!

Drannoeth gwibdaith Llangollen, daeth nifer i’r Festri Fawr i ddathlu penblwydd Mrs. Nancy Davies yn 90 oed. Braf hefyd oedd cael cwmni Mrs. Megan Thomas sydd nôl yn ei chartref yn dilyn cyfnod hir yn yr ysbyty. Roedd Iris wedi sicrhau bod danteitheion a theisen wedi’i haddurno ar gyfer yr achlysur.

CAPEL HOPE-SILOH,
PONTARDDULAIS

Hafan  YGweinidog  Gwasanathau  Plantacleuenctid  Gwybodaeth  Digwyddiadau Cysylitu

Capel Hope-Siloh, Pontarddulais

rs nifer o flynyddoedd mae aelodau capeli'r Hope a Siloh Pontarddulais wedi

dod at ei gilydd i addoli. Yn ystod y cyfnod hwn bu cynnydd sylweddol yn y
cynulleidfaoedd, aelodau newydd yn ymuno, cyrddau arbennig liwyddiannus
iawn i blant ac i bobl ifainc, ac Ysgol Sul lewyrchus i blant, Clwb leuenctid a
Chlwb Babanod hefyd. Yn ogystal, fe ail sefydiwyd Dosbarth Beiblaidd

Erbyn 2008, cyfunwyd y ddwy eglwys yn swyddogol i ffurfio un achos newydd,
ac yn 2009 penderfynwyd ar yr enw Hope-Siloh i'r eglwys newydd. Gwerthwyd L
adeiladau Siloh, ac fe gwblhawyd gwaith adferol sylweddol ar adeiladau’r Hope

ac yno bellach mae cartref yr eglwys. O ran gweinidog, rydym yn rhan o ofalaeth

sydd yn cynnwys eglwys Bethesda ym mhentref cyfagos Llangennech.

Darllenwch Cwlwm (cylchlythyr y capel) i glywed ein newyddion diweddaraf.

Medi2012 | 2] Cylchiythyr17 - Mic.




99oed

Mae ein haelod hynaf, Mrs Blodwen Evans, wedi dathlu ei phenblwydd yn naw deg naw mlwydd  oed. Edrychwn ymlaen at y parti pan fydd yn gant!
Waliau Allanol y Festri Fawr

Mae’r gwaith wedi cychwyn ar adfer y rendro a phaentio walydd allanol y festri fawr. Er bod cyllid digonol gennym yn y Gronfa Adeiladau, er mwyn cynilo ar gyfer y dyfodol gwnaethpwyd ceisiadau pellach am grantiau oddi wrth y canlynol:

· CADW

· ALLCHURCHES TRUST LTD

· CRONFA YMDDIRIEDOLAETH DEDDF Y DEGWM

· LISTED PLACES OF WORSHIP GRANT SCHEME

Llenni newydd

Mae’r eglwys wedi buddsoddi mewn setiau o lenni ar gyfer rhai o ffenestri’r festri fawr a’r capel. Gobeithir y bydd y rhai yn y festri fawr yn gymorth i dorri lawr ar ddrafftiau, a’r rhai yn y capel yn fodd i sicrhau na fydd golau allanol yn amharu’n ormodol ar gyflwyniadau ar ein sgrin.

	  Y Plant a’r Ieuenctid

Trip yr Ysgol Sul

Hyfryd oedd gweld y bws yn llawn eleni eto ar gyfer trip yr Ysgol Sul i Ddinbych-y-pysgod ar ddydd Sadwrn 14 Gorffennaf. Cymaint oedd yr awydd i fynd i fwynhau cwmni’n gilydd fel bod rhai wedi dilyn mewn ceir hefyd.  

Er gwaetha’r ‘pac-a-macs’, optimistaidd iawn oedd yr hwyl wrth i ni adael tywydd diflas Pontarddulais. Ac yn wir, cafodd ein hoptimistiaeth ei gwobrwyo, a chyrhaeddon ni strydoedd sych Dinbych-y-pysgod. Buodd y tywydd yn garedig iawn i ni trwy gydol y dydd. 
Wedi brecwast blasus (‘brunch’ i fod yn hollol gywir!), anelu’n syth am y traeth oedd y dymuniad, lle cafwyd prynhawn o hwyl a sbri (ac ychydig o ymlacio hyd yn oed i’r oedolion!).  Wedi crwydro yn y dre am ychydig cyn dychwelyd i’r bws, braf oedd myfyrio ar drip llwyddiannus arall i Ddinbych y Pysgod ar y ffordd gartref. Rhyfedd oedd canfod wrth ddod adref bod Pontarddulais wedi cael diwrnod o dywydd eithaf diflas tra’n bod ni’n mwynhau ar y traeth!

Mabolgampau Dan Do yr Ysgolion Sul
Unwaith eto eleni mynychodd dros 30 o’n plant a’n hieuenctid y mabolgampau a drefnwyd gan M.I.C Trefnwyd dwy noson ranbarthol gyda’r ddau gyntaf ym mhob cystadleuaeth yn ennill yr hawl i gymryd rhan yn rowndiau terfynol y Sir. Llongyfarchiadau gwresog i bawb a gymerodd rhan ac i bawb a fu’n fuddugol yn y rowndiau terfynol a gynhaliwyd yng nghanolfan hamdden Caerfyrddin.

	  Y Plant a’r Ieuenctid


Bedydd

Yn ôl ei dymuniad, bedyddiwyd Annie, merch Richard a Louise Edwards, ac un o blant ffyddlon yr Ysgol Sul, mewn oedfa hyfryd ac ystyrlon  ar fore Sul Mehefin y 10fed. Yn dilyn y bedydd cafwyd Parti Bedydd hapus yn y festri gyda’r plant a’r oedolion yn mwynhau’r gacen fedydd a’r gemau amrywiol.

Clwb y Babanod

Mae’r Clwb Babanod yn cwrdd yn y Festri fach bob bore Mercher (9:30 yn ystod tymor ysgol) ac yn mynd o nerth i nerth, gyda thua 16 o aelodau erbyn hyn.  

Y Clwb Ieuenctid

Daeth gweithgareddau tymor yr haf i benllanw cyffrous gyda’r gwyliau a drefnwyd i ni gan Derek yng Ngholeg y Bala. Aeth 16 ohonom i’r Bala a dyma flas o’r hyn a ddigwyddodd gan Rhys Tiplady:

“Bob blwyddyn rydym yn mynd i Goleg y Bala gyda Derek a’r criw, a ni byth yn cael ein siomi. Mae pawb sy’n mynd yn dweud bob tro ei fod yn brofiad llawn hwyl a sbri. Mae Capel bob bore ond mae Derek yn glyfar iawn yn rhoi ffilm ar y sgrin a chysylltu neges Gristnogol iddo. Ar ôl cyrraedd a rhoi’r bagiau yn yr ystafelloedd arbennig rydym yn cael chwarae gyda bomiau dŵr a mae pawb yn mynd yn wlyb sy’n hwyl bob tro! Mae’r bobl sy’n gweithio yng Ngholeg y Bala a’r bobl mae Derek yn dod gyda fe yn garedig a meddylgar pan yn chwarae ac yn eich dysgu mwy am Gristnogaeth. Rydych yn gwneud ffrindiau newydd ac yn gweld hen rhai pan ydych yn mynd i’r Bala. Dewch i ymuno gyda ni i joio.”
Yn dilyn y gwyliau gofynnodd rhai o’r ieuenctid os byddai modd i gwrdd pob Nos Sul o Fedi ymlaen, gyda phob yn ail Nos Sul yn gyfle i drafod “Beth yw Cristnogaeth”. Edrychwn ymlaen yn eiddgar i’r datblygiad newydd yma! 

Ysgrifennwch rywbeth...

Luned Jones
Suly Teulu — Dydd Sul, Medi 23 am 9:45yb with Jennifer Dark.

5] Hoff - Gmeud Syl - Peido diyn y Post - Gweld - Guiahodd ffindiau

& Mae Meinir Eleri Jones yn hoff hyn.

. Ysgrfennu syhw...

Luned Jones
Medi 23ain, 9:45
Gwasanaeth arbennig i bawb o deulu'r Eglwys a ffrindiau Bydd ifer o't

aelodau
yn cymryd rhan.

‘Ymunwch 3 ni mewn gwasanaeth arbennig a phrofuch groeso arbennig.

Gueld My

